Forskrift om ordensreglar for Valle vaksenopplæring

Iverksetjing: 14.08.25
Gjeld for: Valle kommune, Agder
Heimel: LOV-2023-06-09-30-§20-3

Heimel: Fastsett av levekårsutvalet XX med heimel i lov 9. juni 2023 nr. 30 om grunnskoleopplæringa og den vidaregåande opplæringa (opplæringslova) § 20-3.
§ 1. Føremål
Alle ved Valle vaksenopplæring skal kjenne seg velkomne og inkluderte, og er forplikta til å følgje ordensreglane. Skulen har nulltoleranse mot mobbing, vald og diskriminering (likestillings- og diskrimineringsloven kap. 2). Ordensreglane skal bidra til at deltakarane har eit trygt og godt læringsmiljø (opplæringslova § 20-2).
§ 2. Verkeområde
Ordensreglane gjeld for alle på Valle vaksenopplæring. Ordensreglane gjeld på opplæringsstaden sitt område i undervisningstida, samt for åtferd utanfor undervisningstida dersom den har nær tilknyting til opplæringsstaden eller -situasjonen. Dei gjeld òg ved bruk av skulen sine digitale verktøy.
§ 3. Rettar og plikter
Deltakarar har rett til:
· Eit trygt og godt læringsmiljø (opplæringslova § 20-2).
· Å medverke i saker som gjeld dei (opplæringslova § 20-1).
· Å bli behandla på ein ordentleg måte og vist respekt (likestillings- og diskrimineringsloven kap. 2).
Deltakarar har plikt til:
· Møte opp til undervisning og delta aktivt (opplæringslova § 18-11).
· Ha med nødvendig utstyr, som PC, lader, hovudtelefonar og lærebøker.
· Møte presist til undervisning.
· Gjere skulearbeid og heimearbeid til rett tid.
· Meld frå ved fråvær.
· Deltakarar på introduksjonsprogrammet følgjer reglane for fråvær (integreringsforskriften kap. 3).
· Deltakarar på introduksjonsprogrammet følgjer reglane for permisjon (integreringsforskriften kap. 4).
· Deltakarar i opplæring i norsk og samfunnskunnskap som ikkje deltek i introduksjonsprogrammet følgjer reglementet om fråvær og permisjon med nødvendige tilpassingar (integreringsforskriften kap. 7).
· Ved 15 % fråvær i fag/modul må deltakar, i samarbeid med lærar, lage ein plan for korleis halde fram med opplæringa.
· Rektor ved Valle vaksenopplæring gjer vedtak om permisjon frå opplæringa etter søknad.
§ 4. Orden og åtferd
God orden:
· Ete i pausane.
· Rydde etter seg og kaste søppel.
· Behandle skulen sine bøker og IKT-utstyr pent.
· Ha mobilen på lydlaus og berre bruke han etter avtale med lærar (Til dømes for å nytte appar og omsetje. I tillegg kan det handle om å vere tilgjengeleg for barnehagen/skulen til eigne barn, samt ha kontakt med helsevesenet osv.) 
· Bruk av snus og røyk er ikkje tillate på skulen sitt område. Skulen sitt område er alle lokale vi nyttar innandørs og områda rundt bygga. Bruk tilvist plass til røyking.
God åtferd:
· Vi helsar på kvarandre og snakkar hyggeleg til kvarandre. Vi prøver å snakke mest mogleg på norsk.
· Vi inkluderer kvarandre.
· Vi gjer vårt beste for at andre skal ha det bra.
· Vi hjelper kvarandre.
· Vi behandlar alle med respekt. Det er ikkje lov å diskriminere på grunn av religion, livssyn, kultur, seksuell orientering, etnisk opphav, kjønnsidentitet, kjønnsuttrykk, alder, funksjonsnedsetting, graviditet, permisjon ved fødsel eller adopsjon, omsorgsoppgåver eller kombinasjonar av desse grunnlaga (likestillings- og diskrimineringsloven kap. 2).
· Vi følgjer med i timane og gjer vårt beste for å halde arbeidsro.
· Vi følgjer beskjedar frå lærarane.
· Vi gjer vårt beste fagleg i timane.
Uakseptabel åtferd:
Det er forbode å:
· Mobbe, trakassere, diskriminere og krenke andre.
· Utøve vald.
· Jukse på prøver og eksamen.
· Bruke uakseptabelt språk som sårar andre.
· Gjere hærverk på skulen og på skulens inventar.
· Utøve negativ sosial kontroll over andre.
· Bruke rusmiddel (narkotika og alkohol).
§ 5. Tiltak ved brot på ordensreglane
· Erstatte bøker og IKT-utstyr ved tap eller skade.
· Ved høgt fråvær blir deltakar kalla inn til samtale med kontaktlærar eller rektor.
· Samtale med åtvaring.
· Bortvising frå enkelttimar, ein heil dag eller fleire dagar ved uakseptabel åtferd eller omfattande fråvær. Mellombels eller permanent utvising ved ulovlege forhold som vald, truslar, tjuveri, hærverk og bruk av rusmiddel eller alkohol (integreringslova § 36). Det same gjeld ved fleire, grove eller stadig gjentekne brot på ordensreglementet (opplæringslova § 20-4). Andre tiltak skal vurderast før bortvising blir brukt.
· Valle vaksenopplæring vil melde straffbare forhold til politiet.
§ 6. Framgangsmåte ved bruk av tiltak etter § 5
· Deltakarane har rett til å bli høyrde før det blir teke ei avgjerd om tiltak.
· Kollektive reaksjonar ved regelbrot skal ikkje skje.
· Fysisk refs eller krenkande handlingar er ikkje tillate.
· Andre tiltak skal vurderast før bortvising blir brukt. Skulefagleg ansvarleg og barnehagemynde gjer vedtak om bortvising for resten av kurset/modulen. Denne myndigheita kan ikkje delegerast til opplæringsstaden (opplæringslova § 20-4).
§ 7. Iverksetjing
Denne forskrifta trer i kraft 14.08.25
